
Қазақстан Республикасы Су ресурстары және ирригация Министрлігінің Су үнемдеу технологияларын дамыту департаменті туралы ереже.

1. Жалпы ережелер

1. Су үнемдеу технологияларын дамыту департаменті (бұдан әрі – Департамент) Қазақстан Республикасы Су ресурстары және ирригация Министрлігінің (бұдан әрі-Министрлік) құрылымдық бөлімшесі болып табылады.
2. Департамент өз қызметінде Қазақстан Республикасының Конституциясын және заңдарын, Қазақстан Республикасы Президентінің және Қазақстан Республикасы Үкіметінің актілерін, өзге де нормативтік құқықтық актілерді, сондай-ақ осы Ережені басшылыққа алады.
3. Департаменттің құрылымы мен штат санын Қазақстан Республикасының қолданыстағы заңнамасына сәйкес Министрлік аппаратының Басшысы бекітеді.
4. Департамент екі Басқармадан тұрады:

[bookmark: _GoBack]1) Су үнемдеу технологияларын ауыл шаруашылығында еңгізу басқармасы;
2) Су үнемдеу технологияларын өнеркәсіп пен тұрғын үй-коммуналдық шаруашылығында еңгізу басқармасы.

2. Департаменттің негізгі тапсырмалары, функциялары, құқықтары мен міндеттері

5. Тапсырмалар:
су үнемдеу технологияларын экономиканың барлық салаларында енгізу бойынша мемлекеттік саясатты қалыптастыру және іске асыру;
су үнемдеу технологияларын экономиканың барлық салаларында енгізу бойынша мемлекеттік саясатты іске асыру бойынша орталық және жергілікті атқарушы органдардың қызметін үйлестіруді жүзеге асыру;
су үнемдеу технологияларын экономиканың барлық салаларында енгізу бойынша мемлекеттік басқару жүйесін жетілдіру.
6. Функциялары:
1) реттелетін салаларда мемлекеттік саясатты қалыптастыруды және іске асыруды қамтамасыз етеді;
2) реттелетін салада стратегиялық, реттеушілік, іске асыру функцияларын жүзеге асырады;
3) Министрліктің стратегиялық және операциялық жоспарын әзірлеуге, түзетуге және іске асыруға қатысады.
4) реттелетін салаларда мемлекеттік саясатты іске асыру жөніндегі орталық және жергілікті атқарушы органдардың қызметін үйлестіруді жүргізеді;
5)  су үнемдеу технологияларын экономиканың барлық салаларында енгізу бойынша мемлекеттік саясатты қалыптастыру жөнінде ұсыныстар әзірлеу;
6) өз құзыреті шегінде нормативтік құқықтық және құқықтық актілерді әзірлеу, бекіту және келісу, сондай-ақ Министрлік жанындағы консультативтік-кеңесші органдардың қызметін ұйымдастыруға қатысу;
7) Қазақстан Республикасының заңнамасына сәйкес өз құзыреті шегінде шешім қабылдау және нормативтік құқықтық актілерге ресми түсініктеме беру;
8) өз құзыреті шегінде өз өкілеттіктерін жүзеге асыру үшін қажетті ақпаратты сұрату және алу;
9) су қорын қорғау және пайдалану саласындағы үздік технологиялар тізбесін әзірлеуге қатысу;
10) нарықтың су үнемдеу технологияларына қажеттіліктеріне талдау жүргізуге жәрдемдесу;
11) су тұтыну жөніндегі цифрлық платформаны құруға қатысу;
12) су ресурстарын ұқыпты және үнемді пайдалану жөніндегі шараларды насихаттауға бағытталған іс-шараларға қатысу;
13) су үнемдеу технологияларын қолдану есебінен мелиорацияны дамыту, олардың тиімділігін арттыру және мелиорациялық жерлерді беру стратегиясын әзірлеуге қатысу;
14) суармалы жерлерді дамытуды мемлекеттік қолдауды жетілдіру жөнінде ұсыныстар әзірлеуге қатысу; 
15) республикадағы және шет елдердегі мелиорация саласындағы ахуалды зерделеу;
16) ауыл шаруашылығы дақылдарын суарудың су үнемдейтін технологияларын кеңейту және енгізу үшін жағдайлар жасауға қатысу;
17) су үнемдеу технологияларын өндіру жөніндегі отандық компанияларды тартуға жәрдемдесу;
18) өз құзыреті шегінде Қазақстан Республикасының заңдары мен өзге де нормативтік құқықтық актілерінің сақталуын қамтамасыз ету;
19) тұрмыстық жағдайларда су үнемдеу жөніндегі нұсқаулықты әзірлеу;
20) тұрғын үй-коммуналдық шаруашылық пен өнеркәсіпте су үнемдеу технологияларын әзірлеуге және енгізуге қатысу;
21) өнеркәсіптік мұқтаждар үшін суды пайдаланатын су пайдаланушыларға айналымды және қайта сумен жабдықтау жүйелерінің болуы тұрғысынан түгендеу жүргізуге қатысу;
22) техникалық және моральдық тозуды айқындау үшін коммуналдық меншіктегі сумен жабдықтау жүйелерінің техникалық аудитіне қатысу;
23) сарқынды суларды тазартудың ең үздік қолжетімді технологияларын енгізу бойынша ұсынымдар әзірлеуге жәрдемдесу;
24) Республикалық маңызы бар қалалар мен облыс орталықтарының сумен жабдықтау және су бұру жүйелерін цифрландыру мен автоматтандыруды жүргізуге қатысу;
25) Департаменттің құзыретіне кіретін мәселелер бойынша жеке және заңды тұлғалардың өтініштерін қарау;
26) Қазақстан Республикасының Кәсіпкерлік кодексінде, Қазақстан Республикасының өзге де заңдарында, Қазақстан Республикасы Президентінің және Қазақстан Республикасы Үкіметінің актілерінде көзделген өзге де өкілеттіктерді жүзеге асыру.

7. Құқықтары мен міндеттері:
Құқықтары:
1) Министрліктің басшылығына Департаменттің міндеттерін, оның қызметін орындауды ұйымдастыру жөнінде ұсыныстар енгізу және осы ұсыныстарды қарау туралы ақпарат алу;
2) Министрліктің құрылымдық бөлімшелеріне су үнемдеу технологиялары саласындағы заңнаманы, нормативтік құқықтық актілерді, нұсқаулықтарды, нұсқаулар мен өкімдерді қолдану мәселелері бойынша түсіндірмелер беру;
3) нормативтік құқықтық актілердің жобаларын Министрліктің құрылымдық бөлімшелерінің және мүдделі мемлекеттік органдардың және өзге де ұйымдардың қарауына және қорытындысына енгізу;
4) өз құзыреті шегінде мемлекеттік және өзге де ұйымдарда Министрліктің (басшылықтың тапсырмасы бойынша) мүдделерін білдіру;
5) Департаментке жүктелген функцияларды орындау үшін тиісті мемлекеттік органдардан, Министрліктің құрылымдық бөлімшелерінен, сондай-ақ өзге де ұйымдардан өз құзыретіне кіретін мәселелер бойынша қажетті ақпарат пен материалдарды белгіленген тәртіппен сұратуға және алу;
6) Департаменттің құзыретіне кіретін мәселелер бойынша белгіленген тәртіппен кеңестер шақыруға және өткізуге, оларға қатысу үшін Министрліктің басқа бөлімшелерінің, мүдделі мемлекеттік органдардың және өзге де ұйымдардың мамандарын тарту;
7) Министрліктің құрылымдық бөлімшелерімен бірлесіп іс жүзінде күші жойылған бұйрықтар мен басқа да нормативтік құқықтық актілерге өзгеріс енгізу немесе олардың күшін жою туралы ұсыныстар енгізу;
8) Қазақстан Республикасының қолданыстағы заңнамалық актілерінде көзделген өзге де құқықтарды жүзеге асыру.
Міндеттері:
1) Қазақстан Республикасының қолданыстағы заңнамасының талаптарын сақтау;
2) Департамент жұмысын нақты ұйымдастыруды және оны жетілдіруді қамтамасыз ету; 
3) өздері орындайтын тапсырмалардың мерзімдері мен сапасы үшін жеке жауаптылықта болу, қызметтік міндеттерін адал орындау;
4) Еңбек және атқарушылық тәртіпті, мемлекеттік және қызметтік құпияны қатаң сақтау;
5) өз біліктілігін арттырумен жүйелі түрде айналысу;
6) қызметтік әдеп қағидаларын қатаң сақтау;
7) мемлекеттік органдарда, Министрліктің бөлімшелерінде, өзге де ұйымдарда оның мүдделерін қозғайтын мәселелер бойынша кеңестерге қатысу;
8) Департаменттің құзыретіне кіретін мәселелер бойынша Министрлік басшылығының сөз сөйлеуі үшін баяндамалардың, презентациялардың, баспасөз релизінің және басқа да материалдардың жобаларын дайындауды жүзеге асыру;
9) құжаттарды есепке алуды және сақтауды, оларды Министрліктің мұрағатына бергенге дейін олардың жай-күйі мен сақталуын бақылауды жүзеге асыру;
10) құзыреті шегінде дұрыс және толық ақпарат беру;
11) өз құзыреті шегінде Ұлттық қауіпсіздік, Мемлекеттік құпияларды қорғау, азаматтық қорғау, жұмылдыру дайындығы және жұмылдыру, сыбайлас жемқорлыққа қарсы іс-қимыл саласындағы Қазақстан Республикасының заңдары мен өзге де нормативтік құқықтық актілерінің сақталуын қамтамасыз ету;
12) Министрлік басшылығының өзге де жұмыс тапсырмалары мен тапсырмаларын орындау;
13) осы Ережеге сәйкес Департаментке жүктелген функцияларды уақтылы және сапалы орындау.

3. Департаменттің қызметін ұйымдастыру

8. Департамент заңнамалық актілерге, Қазақстан Республикасы Президентінің актілеріне, Қазақстан Республикасының өзге де нормативтік құқықтық актілеріне сәйкес оның негізгі міндеттері мен функцияларын іске асыру үшін қажетті өкілеттіктерге ие.
9. Департаментті Қазақстан Республикасының заңнамасында белгіленген тәртіппен қызметке тағайындалатын және қызметтен босатылатын Директор басқарады.
10. Департамент Директорының Министрліктің штат санына сәйкес бір орынбасары болады.
11. Директор Департамент қызметіне жалпы басшылықты жүзеге асырады және Департаментке жүктелген міндеттердің орындалуына және оның өз функцияларын жүзеге асыруына дербес жауапты болады.
12. Директор Министрлік басшылығына Департаменттің құрылымы мен штаттық кестесі бойынша ұсыныстар береді.
13. Осы мақсатта Директор:
1) өз орынбасарының өкілеттіктерін айқындайды;
2) Департамент құрамына кіретін Басқарма басшыларының, бас сарапшылардың, сарапшылардың өкілеттіктерін айқындайды;
3) Департамент қызметкерлерінің атқарушылық және еңбек тәртібін сақтауын қамтамасыз етеді;
4) заңнамада және лауазымдық міндеттерде белгіленген талаптар бұзылған жағдайда Министрліктің басшылығына көтермелеу және тәртіптік жауаптылыққа тарту туралы ұсыныстар дайындайды және ұсынады;
5) Қазақстан Республикасы Президентінің заңдары мен актілеріне сәйкес өзге де өкілеттіктерді жүзеге асырады.
14. Директордың Орынбасары:
1) өз өкілеттіктері шегінде Департаменттің қызметін үйлестіреді;
2) Директор болмаған кезеңде Департамент қызметіне жалпы басшылықты жүзеге асырады және Департаментке жүктелген міндеттердің орындалуына және оның өз функцияларын жүзеге асыруына дербес жауапты болады;
3) Директор жүктеген өзге де функцияларды жүзеге асырады.
15. Департаменттің құзыретіне кіретін мәселелер бойынша Департамент атынан басқа құрылымдық бөлімшелерге жіберілетін құжаттарға Директор, ал ол болмаған жағдайда оны алмастыратын адам қол қояды.






